
NUUSKRUMMELS                                         13 Januarie 2022 

 

Ons moes almal al deel met teleurstellings en onregverdige situasies. Die uitdaging is om 
doelbewus te kies dat bitterheid nie in ons harte sal kom nesmaak nie.  
 
Een van die beskermingsmeganisme wat ‘n mens moet gebruik om jou hart teen bitterheid te 
beskerm is om doelbewus op dankbaarheid te fokus. Dankbaarheid vir die goeie wat ‘n mens 
steeds in die lewe het ten spyte van die sleg wat gebeur.  
 
Het jy geweet? ‘n Dankbare mens is nooit ’n gevaarlike of bitter mens nie, maar ‘n ondankbare 
mens daarenteen is ‘n onaangename asook gevaarlike mens. 
 
In die wetenskap van positiewe sielkunde is dit bewys dat dankbaarheid die belangrikste 
gesindheid is wat ‘n mens kan kweek. Onlangse studies het ook getoon dat dankbaarheid direk 
verbind kan word met welstand. Die programmering in die brein kan oor tyd verander word 
deur dankbaarheid te beoefen. Met oefening kan ‘n gesindheid van dankbaarheid aangeleer 
word soos wat ‘n mens enige ander vaardigheid aanleer soos kosmaak of byvoorbeeld ‘n 
instrument te speel.  
 
Daar sal altyd mense wees wat sal kla. Kla om die swembad skoon te maak, die tuin in stand 
te hou, of om die kinders rond te ry. Het jy al ooit daaraan gedink dat daar mense is wat op ‘n 
tweede en derde verdieping in ‘n woonstelblok bly en wat sal gee om ‘n tuin of swembad te 
hê wat hul in stand kan hou, mense wat kinderloos is en baie geld spandeer aan vrugbaarheid 
programme om tog net ‘n kind te kan hê. En jy, ja jy kla! 
 
Kan ons nie maar net op ‘n punt kom en ophou kla nie? Ek daag jou uit om doelbewus met 
dankbaarheid te leef. Jou lewe is dalk nie perfek nie, maar jy het eintlik soveel om voor 
dankbaar te wees.  
 
Kies vandag doelbewus om dankbaar te leef! Dit kan slegs gebeur wanneer jy jouself instel op 
die kanaal van dankbaarheid. Dankbaarheid is soos suurstof. Dit hou jou aan die lewe ten 
spyte van besoedeling. Jy moet dit eenvoudig net hê!!! En dit is slegs ‘n keuse weg!!! Dit maak 
van jou ‘n ANDER mens, ‘n lekker mens! 
 
Watter beter manier is daar om iemand te bedank en hul dag helder te maak as om hulle 
hierdie seën van Sefanja te wens: "Want die Here jou God leef onder jou, Hy is 'n magtige 
redder, Hy sal met blydskap in jou verheug. Met sy liefde sal hy al jou vrese kalmeer. Hy sal 
met vreugdevolle liedere oor jou bly wees." (Sefanja 3:17, NLT) 
 
Wees lief vir die lewe en vergewe dadelik! 
 
Groete  
Lynette Beer 
 
 
Bron en erkenning aan Lynette Beer – Seeds of Inspiration (Facebook) 
 
 



 
 
 
 
 
 
 
 
 
 
 
Dinamiet Kiedz en Belofteland - Ons nooi julle graag uit om by ons passievolle kinderbediening in te skakel. 
Ons benodig nog twee groepleiers om by ons aan te sluit, om die werk met die kinders ’n sukses te maak. As 
jy belangstel en betrokke wil raak, kontak Karin Kuys voor Vrydag 14 Januarie - 083 643 0653. 
 
As jy kan help....Sondag Kollekte – Ons benodig nog 3 mense wat sekere Sondae kan help met die opneem 
van kollekte tydens die erediens. Kontak asb. die kerkkantoor as jy hiermee kan help – 082 560 5283 
 
 
BELANGRIKE DATUMS 
 
Skole begin – Woensdag 19 Januarie 
 
Senior Manne – Die Snr. Mannebyeenkoms begin weer Woensdag 19 Januarie om 08:00 voor in die kerk. 
 
Vroue Bybelstudie – Donderdag 20 Januarie 09:30 by kerk 
 
Sakemanne – Vrydag 21 Januarie 05:30 
 
Mannegroep – Vrydag 21 Januarie 06:00 – by kerk 
 
Rapha Vroue – Maandag 24 Januarie 
 
Snuffelmark – Woensdag 26 Januarie 12:00 
 
Bidgroep – Woensdag 2 Februarie 
 
Gebedskursus – Donderdag 3 Februarie 

 
 
Voorbidding: 

 Ds. Willem Botes vir sy Sondagboodskap. 

 André en Anna-Marie Thiart besoek ons Sondag 23 Januarie om oor hul 

Mosambiekse ervaring te gesels. Ons het in Maart 2021 die nuus gedeel dat die 

Thiart gesin in Suid-Afrika is, na onluste in Mosambiek. Die sendingstasie in 

Quionga, was aangeval, huise is afgebrand. Mense het gevlug en in die bos 

weggekruip. Die Thiart-gesin se huis het ook gebrand. Kom luister gerus na hul 

boodskap.  

 



 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

DANKOFFERS / BYDRAES 
 
 
 
 
 
 
 
 
 
 
 
 

 
 

k wil jou uitnooi om gebruik te maak van die platforms wat beskikbaar is om jou 
gebedsversoek te plaas:  
 
1. WhatsApp na my - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur 
 
Ek verseker jou, dat ons nie een versoek nalaat nie en dat ons gereeld vir elkeen 
bid.  
 
Indien jy nie besonderhede van jou versoek wil gee nie, is dit heeltemal in orde. Die 
Liewe Heer ken jou omstandighede. Al wat ons vra, is net ‘n naam of selfs ‘n briefie 
wat lui: "Bid vir my vir werk. Van A"  
 
Vir enige navrae, kontak my gerus!  
 
Liefde en seënwense,  
 
Lémari Fourie 
Aanbiddingsbediening 
lemaribkkr@gmail.com 
Tel: 0826929086 

 
Ondersteun asb. ons adverteerders 

 
 
 
 
 
 
 
 
 
 
 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

mailto:admin@lourensrivier.co.za
mailto:lemaribkkr@gmail.com


 
 



Snuffelmark 

Datums vir 2022 

Laaste Woensdag van ’n maand 

 

 

 

 

 

 

26 Januarie 

30 Maart 

25 Mei 

29 Junie 

27 Julie 

31 Augustus 

28 September 

 

 

Geen Snuffelmark in Oktober, November, Desember 

weens Feesmark / Santa’s Fair 

 

 

 



Ondersteun asb. ons adverteerders 

  



Inspirasie vir die dag 

 

Maar moenie 

net aan die 

vroeëre dinge 

dink en by die 

verlede 

stilstaan nie. – 

Jesaja 43:18 


